
MAHALAGANG IMPORMASYON – MANGYARING BASAHIN 
 

Bagong mga Kinakailangan sa Pag-uulat para sa CalWORKs/RCA at CalFresh 
 
 
 
Simula sa Oktubre 2013, ang county ay nagbago mula sa 

Tatluhang-Buwang Pag-uulat tungo sa Kalahatiang-Taong 

Pag-uulat. Nasa ibaba ang mga pagbabago.   

 

Pormularyo sa Pag-uulat  
 
Noong una, nagbibigay ka ng isang QR 7 bawat 3 buwan. 
Ngayon, ikaw ay isang sambahayang nasa Kalahatiang-
Taong Ulat (SAR).  Ikaw ay kailangan lamang magbigay 
ng ulat isang beses bawat 6 na buwan. 

 

Ang pormularyong 6-na buwang ulat ay tinatawag na 
SAR 7. Ang iba pang pag-uulat ay ang iyong pormularyo sa 
taunang muling pagpapasya/muling pagpapatibay(RD/RC). 

 

Ang SAR 7 ay inaasahan 6 buwan pagkatapos ng iyong 
taunang RD/RC. Ito ay palaging nakatakda sa ika-5 araw 
ng buwan at huli na pagkatapos ng ika-11 araw ng buwan. 
Kung hindi mo ibigay ang iyong kumpletong SAR 7 sa 
katapusan ng unang araw na may pasok ng susunod na 
(ika-7) buwan, ang iyong tulong ay hihinto. 

 

Halimbawa:  Nakumpleto mo ang iyong taunang RD/RC 
noong Pebrero. Ang iyong SAR 7 ay inaasahan pagka-6 na 
buwan, sa ika-5 ng Agosto. Kailangan mong maibigay ang 
iyong kumpletong SAR 7 sa iyong manggagawa nang hindi 
lalampas sa unang araw ng trabaho sa Setyembre o ang 
iyong mga benepisyo ay hihinto. Mawawalan ka ng tulong 
maliban kung mayroon kang magandang dahilan sa 
pagiging huli. 

 

Tulad sa iyong QR 7, kailangan mong sagutin ang lahat ng 

mga katanungan sa SAR 7, ilakip ang patunay, lagdaan at 

lagyan ito ng petsa, at ibalik ito sa petsa na nakalista sa 

ulat.  

 

Mga Pagbabago sa mga Panuntunan ng Pasimula ng 

Iuulat na Kita {Income Reporting Threshold (IRT)}  
 

Ang IRT ay ang halaga ng kabuuang buwanang kita na 
kailangan mong iulat sa loob ng 10 araw.  Kapag sinabing 
“kabuuang buwanang kita” ang ibig naming sabihin ay 
anumang perang iyong nakuha. 
 
 Anumang oras na nagbago ang iyong IRT, ipapaalam sa 
iyo ng county sa pamamagitan ng pagsulat. 

 

 

 

 

Para sa CalWORKs/RCA: Ang halaga ng kita na 

kailangan mong iulat sa loob ng 10 araw ay nagbabago.  

Ang IRT ay batay sa iyong kabuuang kita at ang bilang ng 

mga tao sa iyong sambahayan. Dati, inihihinto namin ang 

iyong mga benepisyo kung ang iyong kabuuang kita ay 

mas mataas sa IRT.  Sa ilalim ng bagong panuntunan, 

kapag ikaw ay nag-ulat ng kita na mas mataas sa iyong 

IRT, ang county ay maaaring babaan o ihinto ang iyong 

mga benepisyo. 

 

Halimbawa: Kung ang iyong IRT ay $900 at kumita ka ng 

$800, hindi mo na kailangang iulat ang pagbabago 

hanggang sa iyong susunod na inaasahang ulat.  Kung 

kumita ka ng $901 o higit pa, dapat mo itong iulat sa iyong 

manggagawa sa loob ng 10 araw.  Ang iyong mga 

benepisyo ay bababa at bibigyan ka ng iyong 

manggagawa ng isang bagong IRT o papadalhan ka ng 

isang paunawa ng paghinto. 

 

Para sa CalFresh:  

Ang sambahayang SAR ay dapat na mag-ulat ng kanilang 

kita at iba pang mga pagbabago sa sambahayan sa county 

sa bawat anim na buwan upang patuloy na makakuha ng 

mga benepisyong CalFresh. 

 

Noon, ikaw ay walang IRT. Ngayon, ikaw ay may IRT 

batay sa laki ng iyong sambahayan.  Dapat kang mag-ulat 

kapag ang iyong mga kita ay higit sa limitasyon ng iyong 

IRT sa loob ng 10 araw ng kalendaryo. Maaaring ihinto ng 

county ang iyong mga benepisyo. 

 

Paalala: Kung ikaw ay isang sambahayang Nag-uulat 

ng Pagbabago {Change Reporting (CR)} para sa 

CalFresh, ang mga panuntunan ng SAR ay hindi 

naaakma sa iyo. Sasabihin sa iyo ng iyong 

manggagawa ang iyong mga pananagutan sa CR.   

 

Kailangan mo pa ring kumpletuhin at ibigay ang iyong 

SAR 7 para sa pagpapasya ng mga benepisyong 

CalWORKs. 

 

Ang Iba Pang Mga Sapilitan at Kusang-Loob Na Mga 
Panuntunan Sa Pag-uulat ay pareho. 

Ang mga boluntaryong pag-uulat ay maaaring magtaas o 

magbaba ng iyong mga benepisyo.

